
ZAMONAVIY INGLIZ 
DIAXRONIK KORPUSLARI 
ASOSIDA
MEDIATEXTCORPUS.COM 
TAHLILI
Ataboyev Nozimjon Bobojon oʻgʻli
Filologiya fanlari doktori (DSc),
Buxoro davlat universiteti, Xorijiy tillar fakulteti dekani

Annotatsiya: Maqolada yaratilgan mediamatnlar diaxronik korpusi va mavjud ingliz tilidagi shu turdagi korpuslar o‘rtasi-
dagi o‘xshashlik hamda farqli jihatlar tahlilga olinadi. Keltirilgan o‘zaro qiyoslash aniq chizmalar asosida amalga oshiriladi.

Kalit so‘zlar: korpus lingvistikasi, korpus, mediamatn, mediamatnlar diaxronik korpusi.
Abstract: This article analyzes the diachronic corpus of media texts created by the author and compares it with existing 
English corpora of the same type, highlighting their similarities and differences. The comparison is conducted based on 
clear frameworks.

Key words: corpus linguistics, corpus, media text, diachronic corpus of media texts.
Аннотация: В статье проводится анализ диахронического корпуса медиатекстов, созданного автором, и суще-
ствующих англоязычных корпусов аналогичного типа с выявлением сходств и различий. Сопоставление выпол-
няется на основе четких схем.

Ключевые слова: корпусная лингвистика, корпус, медиатекст, диахронический корпус медиатекстов.

KIRISH
Jahon tilshunosligida o‘tgan asrning 60-yillarida lisoniy korpuslarni yaratish va ularning tatbiqi bilan shug‘ul-

lanuvchi korpus lingvistikasining kompyuter texnologiyalari bilan o‘zaro aloqasi jadallashdi. XIX asr boshlarida 
tilshunoslik sohasida korpus lingvistikasining nazariy tamoyillari shakllanishi natijasida ilk namuna – Brown 
korpusi yaratildi. Natijada insoniyatning intellektual boyligini elektron korpus asosida avtomatik raqamlashtirish 
zamonaviy tilshunoslikning dolzarb vazifalaridan biriga aylandi. Shu sababli til yoki tilning muayyan qismini 
ifoda etgan, yozma va og‘zaki matnlarni umumlashtirgan elektron lisoniy baza – korpus tahlil metodlarining 
amaliy ifodasi bo‘lgan milliy korpuslar til rivoji, leksik qatlam boyishi va uning bugungi holati xususidagi statistik 
tahlilni aniq sonlar bilan takomillashtirishda muhim ahamiyat kasb etadi.

Biber va Reppen (2015) “The Cambridge Handbook of English Corpus Linguistics”. Ushbu kollektiv mono-
grafiyada korpus lingvistikasi nazariy tamoyillari, jumladan diaxronik korpuslarni yaratish metodologiyasi, 
ma’lumotlarni yig‘ish mezonlari va korpus tuzilishi bo‘yicha asosiy qoidalar bayon etiladi. Mualliflar COHA va 
COCA kabi eng yirik diaxronik korpuslarning tuzilishi va ularni tadqiqotlarda qo‘llash bo‘yicha aniq yo‘riqnom-
alar beradi.

McEnery, Xiao va Tono (2006) “Corpus-Based Language Studies”. Ushbu ishda diaxronik korpuslar 
yordamida leksik va uslubiy o‘zgarishlarni tahlil qilish usullari, konkordanser va kolokatsiya tahlili, raqamli vosi-
talar bilan ishlash amaliyotlari yoritiladi.

COHA (Corpus of Historical American English). 1810–2009 yillardagi matnlarni qamrab olgan diaxronik 
Amerika ingliz tili korpusi. So‘z ishlatilishining davrlar kesimida qanday o‘zgargani, semantik kengayish va 
uslubiy diversifikatsiya jarayonlari shu platformada chuqur o‘rganiladi.

TADQIQOT METODOLOGIYASI 
1.	 Ma’lumotlar manbalarini tanlash:
•	 Asosiy korpuslar: COHA (1810–2009), COCA (1990–hozirgi kun), NOW (2010–hozirgi kun), mediаtext-

corpus.com (2015–hozirgi kun yangilik va blog matnlari).

•	 Taqqoslovchi manbalar: shu davrlarga oid badiiy, ilmiy va yangilik matnlari, shuningdek, korpusga kiritilgan 
multimodal transkriptlar.

2.	 Ma’lumotlarni yig‘ish va tayyorlash:
•	 mediаtextcorpus.com’dan tarixiy davr (yil, oy), janr (yangilik, blog, press-reliz), manba (veb-sayt nomi) 

boʻyicha filtrlangan namunalarni eksport qilish.
•	 COHA/COCA/ NOW korpuslaridan mos davr va janrdagi so‘z birikmalarini konkordanser orqali olish.
•	 Barcha matnlarni yagona UTF-8 formatga oʻtkazib, kerakli meta-maʼlumotlar (sana, janr, manba) bilan 

biriktirish.
3.	 Annotatsiya va markup:
•	 Har bir korpus namunasi uchun avtomatik POS-teglash (morfologik tahlil).
•	 Media-xususiyatlarni belgilovchi taglar: frazeologik birliklar, multimodal referensiyalar (audio/video), jargon 

va yangilik lemmasi.
•	 Qo‘lda tekshirish: tasodifiy tanlangan 5% namunalar bo‘yicha to‘g‘rilik darajasini nazorat qilish.
4.	 Kvantitativ tahlil vositalari:
•	 Konkordanser tahlili: ma’lum leksik birliklar va n-gramlarning davrlar kesimida chastotasini solishtirish.
•	 Kolokatsiya tahlili: miqdoriy va asosiy hamroh (MI, t-test) ko‘rsatkichlari yordamida media-jargon va fraze-

ologik birliklarni aniqlash.
•	 Davriy tendensiyalar: diaxronik grafika (frequency over time) yaratish va regressiya modelini qo‘llash.

TAHLIL VA NATIJALAR
Zamonaviy korpuslar taqdim etayotgan keng imkoniyatlarni aniqroq ko‘rsatish uchun yuqorida sanab 

o‘tilgan ingliz tili korpuslari konkordansida taqdim etiladigan ma’lumotlar shakli va formati muhokamaga tortildi. 
Birinchi o‘rinda Google Books N-gram korpusi ko‘rib chiqildi, chunki hajm jihatidan jami 200 milliarddan ko‘proq 
so‘zli matnlarni qamrab oladi: bundan 155 milliardi Amerika ingliz tiliga, 34 milliardi esa Britaniya ingliz tiliga 
to‘g‘ri keladi. Ushbu korpusning o‘ziga xos tomoni shundaki, u oddiy va murakkab qidiruv natijalarini 1800–2000 
yillar oraliğidagi kitoblarni o‘z ichiga olgan holda, o‘n yilliklar bo‘yicha jadval yoki grafik ko‘rinishida taqdim etadi. 
Bunday ko‘rinishdagi qidiruvlar asosan so‘z qo‘llanilishining rivoji yoki etimologiyasini o‘rganishda qo‘l keladi.

Masalan, oddiy qidiruvda “internet” so‘zi kiritildi va konkordans natijalari kiritilgan birlik yagona bo‘lgani 
uchun u bir chiziqli grafik orqali berildi (1-rasm). Grafikadan ko‘rish mumkinki, ushbu tushuncha yigirmanchi 
asrning so‘nggi ikki o‘n yillikda keng qo‘llana boshlagan, ammo undan oldin so‘z chastotasi deyarli nol darajada 
bo‘lgan. Bu esa uning yaratilishi va ilm-fanda ommalashgan davrlariga ishora qiladi.

1-rasm: Google Books n-gram korpusida internet leksemasining qo‘llanilish diaxroniyasi

Google Books N-gram korpusida murakkab qidiruv amalga oshirilganda kiritmalar soni beshtani tashkil 
etdi. Ular “internet”, “book”, “television”, “radio” va “newspaper” kabi axborot almashishning boshqa turlari bo‘lib, 
kiritmalarda vergul bilan ajratilgan holda (probilsiz) konkordans qidiruviga berildi. Natijalar shuni ko‘rsatdiki, har 
bir so‘z tilga kirib kelish va rivojlanishiga mos ravishda yillar oralig‘ida turlicha chastotalarda uchraydi (2-rasm).

Xususan, korpus natijalariga ko‘ra:
•	 “internet” XX asrning oxirida;
•	 “television” XX asrning 40-yillaridan;
•	 “radio” XX asrning boshidan;
•	 “newspaper” XIX asrning boshlaridan beri qo‘llanila boshlagan.

“book” esa har ikkala asrda ham axborot vositalari orasida eng yuqori chastotaga ega ekanligi aniq ko‘ri-
nadi. Bu tahlillar jamiyatga kirib kelgan vositalar tarixi haqidagi bilimsiz holda ham, lisoniy korpus tahlillari 
asosida asosli xulosalarga erishish osonligini ko‘rsatadi.

2-rasm: Google Books n-gram korpusida internet, book, television, radio va newspaper leksemalarining 
qo‘llanilish diaxroniyasi

Sketch Engine formatining eng muhim va foydali tomonlaridan biri unda so‘zlar ro‘yxati (word list) avtomatik 
tarzda shakllantirilishidadir. Har qanday korpus kiritilgandan so‘ng uning tarkibidagi matnlar so‘z-tur (token) 
shaklda alohida tartiblanadi va har bir so‘z-turning chastotasiga ko‘ra jadvalda o‘rin egallaydi. Birinchi o‘rindagi 
so‘z-tur bu korpusda eng ko‘p qo‘llangan tokenni ko‘rsatadi.

Shunday kuzatuvlardan biri Sketch Engine internet-korpuslar yaratish va ular bilan ishlash saytida mavjud 
BNC (British National Corpus) tarkibidagi so‘z-turlarning chastotali tartibdagi jadvali shakllantirilgani bo‘ldi. BNC 
milliy lisoniy korpus maqomiga ega ekanligi sababli undan olingan natijalar asosida chiqarilgan xulosalarni 
britaniya ingliz tiliga tegishli deb qarash o‘rinli. Shunga asoslanib, e’tirof etish mumkinki, ushbu tilda eng ko‘p 
qo‘llaniladigan so‘zlar aniq sonlarda tezda ko‘rsatib beriladi.

Unga ko‘ra, BNC tarkibida tokenlar soni 95 548 323 tani tashkil etadi, bu esa 155 434 ta so‘z-turning 
takroriy qo‘llanishidan kelib chiqqan. Ularning eng ko‘p ishlatilgan yigirmatasi alohida ajratib olindi (1-jadval).

1-jadval: BNC tarkibida eng yuqori BChli so‘zlar ro‘yxati

№ So‘z-tur BCh № So‘z-tur BCh

1 The 6 054939 11 For 880 805

2 Of 3049448 12 I 872 236

3 And 2 624 147 13 On 731 234

4 To 2 599 451 14 You 668 407

5 A 2 175 967 15 with 659 976

6 In 1 945 533 16 As 655 175

7 That 1 120 750 17 Be 651 542

8 It 1 054 366 18 He 641 241

9 Is 991 771 19 At 524 061

10 Was 883 547 20 By 513 428

3-rasm: Media matnlari diaxronik korpusining ingliz tili bandida eng faol 20 ta leksik birlik

4-rasm: Media matnlari diaxronik korpusining oʻzbek tili bandida eng faol 20 ta leksik birlik

Yaratilgan media matnlar diaxronik korpusi o‘z ichiga jami 403 500 ta so‘z birliklaridan tashkil topgan 
matn elementlarini oladi. Ushbu matnlar “Oila va jamiyat” hamda “Anaheim Bulletin” kabi gazetalar tarkibidan, 
1990–2020 yillar oralig‘ida chop etilgan nashrlardan yig‘ilgan. “Oila va jamiyat” gazetasidan 405 ta maqola – 
umumiy 202 500 ta so‘z birligini, “Anaheim Bulletin” gazetasidan esa 402 ta maqola – 201 000 ta so‘z birligini 
tashkil etadi.

Yuqorida keltirilgan ingliz tilining mavjud diaxronik korpuslari tarkibidan olingan so‘zlarning faol chastota 
ro‘yxati bilan solishtirilganda ma’lum bo‘ladiki, biz yaratgan korpusda ham aynan shu funksional yordamchi 
so‘zlar – artikl, predlog va yordamchi fellar eng faol yigirmatalik ro‘yxatda turadi. Farqli jihati shundaki, eng 
faol 20 talik so‘zlar qatorida 9-o‘rinda “said” 10-o‘rinda unga ko‘pincha ergashib keluvchi “that” bog‘lovchisi, 
14-o‘rinda esa “Anaheim” so‘zi joy olgan. Bu esa, yaratilgan korpusning aynan media matnlardan iborat ekanini 
isbotlabgina qolmay, uning axborot yetkazish vazifasini bajarishiga va tadqiqot natijalarining ishonchliligiga 
ham dalolat qiladi.

XULOSA VA TAKLIFLAR 
Media matnlar diaxronik korpusining funksional xususiyatlari lisoniy birliklarning o‘zaro semantik farqlani

shini korpus tahlil natijalari asosida aniqlash imkonini beradi. Ular sirasiga semantik birikmalarni o‘rganishga 
qaratilgan izlanishlar uchun korpusning tutgan o‘rni kiradi. Sintaktik tadqiqotlarda Media matnlar diaxronik 
korpusidan olingan misollar fe’l shakllari va ularning o‘zaro grammatik munosabati hamda sintaktik qurilmalar 
haqida keng ma’lumot manbai bo‘lib xizmat qiladi.

Media matnlar diaxronik korpusida frazeologik birliklar tadqiqi uchun zarur KWIC tizimi orqali birikishi 
mumkin bo‘lgan so‘zlar va orfografik belgilar tahlili imkoniyatlari mavjud. Morfologik birliklar tadqiqida esa Media 
matnlar diaxronik korpusi amaliy jihatdan morfologik birliklarning shaklan va birikma holatlarining ingliz tilida 
mavjud yoki mavjud emasligini ko‘rsatadi.

Zamonaviy ingliz tili korpuslaridan bo‘lgan ikkinchi avlod vakili – Media matnlar diaxronik korpusi – tarkibida 
lingvo-madaniy birliklarning tildagi ifodasini aniqlashga doir miqdoriy misollar manbai hisoblanadi. Korpus tahlil-
larida muayyan tushuncha (konsept) tanlab olinadi va unga oid konkordans misollari bir tilli korpuslararo qiyosiy 
ravishda o‘rganiladi. Madaniy birlikni ifodalashga kerak bo‘lgan barcha ma’lumotlar yig‘ilib, ikki madaniyatda 
“oila” tushunchasini anglashdagi o‘zaro o‘xshash va farqli jihatlar aniqlandi.

Foydalanilgan adabiyotlar roʻyxati:
1.	 Gries S.Th. Quantitative designs and statistical techniques/ English Corpus Linguistics edited by Douglas Biber and 

Randi Reppen. – United Kingdom: Cambridge, 2015. – P. 52.
2.	 Bobojon o’g’li, N. A. Corpus-Based Research On The Language Features Of Corpus Linguistics: In The Example Of 

ECOCL. Language, 3(2139), 950.
3.	 https://www.english-corpora.org/googlebooks/ 
4.	 https://mediatextcorpus.com/

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

